
TIZIMLI YONDASHUV 
ASOSIDA O‘QUVCHILARNING 
MA’NAVIY DUNYOQARASHINI 
RIVOJLANTIRISHNING 
PEDAGOGIK ASOSLARI

Hasanova Gulbahor Davlatmamatovna
Termiz davlat universiteti, tayanch doktoranti

Annotatsiya: Ushbu maqolada tizimli yondashuv asosida o‘quvchilarning ma’naviy dunyoqarashini rivojlantirishning 
pedagogik asoslari tahlil qilingan. Muallif ta’lim-tarbiya jarayonida ma’naviy qadriyatlar, milliy g‘oya va umuminsoniy fazi-
latlarni shakllantirishda tizimli yondashuvning ahamiyatini asoslab bergan. Shuningdek, o‘quvchilarda axloqiy qarorlar 
qabul qilish, hayotiy qadriyatlarni anglash va ongli dunyoqarashni shakllantirishga xizmat qiluvchi samarali pedagogik 
metodlar yoritilgan.

Kalit so‘zlar: tizimli yondashuv, ma’naviy dunyoqarash, pedagogik asoslar, qadriyatlar, tarbiya, ongli fikrlash, axloqiy 
tarbiya, o‘quvchilar shaxsiyati.
Abstract: This article examines the pedagogical foundations for developing students’ spiritual worldview through a sys-
tematic approach. The author substantiates the importance of cultivating moral, national, and universal values in the 
educational process and analyzes effective teaching methods that foster conscious thinking and ethical decision-making 
among students.

Key words: systematic approach, spiritual worldview, pedagogical foundations, values, education, conscious thinking, 
moral education, student personality.
Аннотация: В статье рассматриваются педагогические основы развития духовного мировоззрения учащихся на 
основе системного подхода. Автор обосновал важность формирования нравственных, национальных и общече-
ловеческих ценностей в образовательном процессе и проанализировал эффективные методы воспитания, спо-
собствующие формированию осознанного мышления и нравственного выбора у школьников.

Ключевые слова: системный подход, духовное мировоззрение, педагогические основы, ценности, воспитание, 
осознанное мышление, нравственное воспитание, личность ученика.

KIRISH
Zamonaviy ta’lim tizimi oldida turgan eng dolzarb vazifalardan biri – o‘quvchilarning har tomonlama 

barkamol, ma’naviy yetuk, mustaqil fikrlovchi va hayotda ongli qaror qabul qila oladigan shaxs sifatida shaklla-
nishini ta’minlashdan iborat. Bunda tizimli yondashuv asosida ta’lim-tarbiya jarayonini tashkil etish muhim o‘rin 
tutadi. Tizimli yondashuv – bu ta’lim jarayonining barcha bosqichlarida o‘quvchining shaxsiy va ijtimoiy rivojlani
shini bir butun tizim sifatida ko‘rib chiqishdir. Ayniqsa, o‘quvchilarning ma’naviy dunyoqarashini shakllantirishda 
bu yondashuv barqaror natijalarga erishish imkonini beradi.

O‘quvchilar ma’naviyatining shakllanishida ilmiy, madaniy va axloqiy qadriyatlarning uyg‘unlashgan holda 
berilishi lozim. Shuning uchun tizimli yondashuv asosida ishlab chiqilgan pedagogik model o‘quvchilarda 
ma’naviy ong, hayotiy pozitsiya, ijtimoiy mas’uliyat, milliy va umuminsoniy qadriyatlarga sodiqlikni tarbiyalashga 
xizmat qiladi. Mazkur yondashuv nafaqat axloqiy tushunchalarni singdirish, balki o‘quvchining shaxsiy hayot 
falsafasini shakllantirish, ijobiy fazilatlarini rivojlantirish, milliy o‘zlikni anglash hamda ongli fuqarolik pozitsi-
yasini mustahkamlash imkonini beradi.

Ma’naviy tarbiya doimiylik, izchillik va bosqichma-bosqichlik tamoyillari asosida tashkil etilgandagina 
samarali natija beradi. Shu nuqtai nazardan qaralganda, tizimli yondashuv o‘quvchilarda dunyoqarash, e’tiqod, 
xulq-atvor, axloqiy mezonlar va hayotiy tamoyillarning izchil rivojlanishiga imkon yaratadi. Bunda o‘qituvchining 
didaktik, metodik va tarbiyaviy faoliyati o‘zaro uyg‘unlikda olib borilishi lozim.

Mazkur maqolada tizimli yondashuv asosida o‘quvchilarning ma’naviy dunyoqarashini shakllantirishning 
pedagogik asoslari, bu yo‘ldagi samarali usul va vositalar, shuningdek, sinfdan va maktabdan tashqari tarbi-

yaviy faoliyatlarning o‘rni yoritiladi. Tadqiqotning asosiy maqsadi – ma’naviy-tarbiyaviy faoliyatni tizimlashtirish 
orqali o‘quvchi shaxsida ongli dunyoqarashni shakllantirishning samarali metodlarini aniqlash hamda amali
yotga tadbiq etish bo‘yicha tavsiyalar ishlab chiqishdan iborat.

MAVZUGA OID ADABIYOTLAR SHARHI
O‘quvchilarning ma’naviy dunyoqarashini shakllantirish masalasi har doim pedagogika fanining dolzarb 

yo‘nalishlaridan biri bo‘lib kelgan. Ayniqsa, ta’lim tizimida tizimli yondashuv asosida bu jarayonni tashkil etish 
bo‘yicha so‘nggi yillarda olib borilayotgan tadqiqotlar va ilmiy-uslubiy ishlarda muhim yangiliklar kuzatilmoqda. 
Tizimli yondashuv pedagogikada ta’lim-tarbiyani yagona, maqsadli, bosqichma-bosqich, izchil va o‘zaro 
aloqador jarayon sifatida tashkil etishni nazarda tutadi. Bu yondashuv o‘quvchilarda shaxsiy dunyoqarashni, 
ma’naviy qadriyatlarni anglash va ularga amal qilish ko‘nikmalarini shakllantirishda alohida o‘rin egallaydi.

Xorijiy adabiyotlarda tizimli yondashuv asosan holistik ta’lim modeli (Holistic education), kompleks tarbiya 
tizimi, integratsiyalashgan o‘quv muhitlari kabi atamalar orqali yoritilgan. Jumladan, J. Dewey, J. Piaget, L. 
Vygotsky, H. Gardner, N. Postman kabi olimlarning nazariy qarashlari asosida ta’lim jarayonida o‘quvchining 
shaxsiy o‘sishi, ichki qadriyatlari va ijtimoiy ongini rivojlantirishga qaratilgan tizimli yondashuvga asos solingan. 
Xususan, Vygotsky tomonidan ilgari surilgan “yaqin rivojlanish zonasi” va “ijtimoiy faoliyatda bilimni o‘zlash
tirish” g‘oyalari bugungi kunda o‘quvchining ma’naviy va axloqiy rivojlanish bosqichlarini belgilashda asosiy 
nazariy mezon hisoblanadi [1].

Yaqinda o‘tkazilgan tadqiqotlarda (masalan, T. Lickona, K. Ryan va J. Narvaez tomonidan ishlab chiqilgan 
“Character Education” modeli) o‘quvchilarning axloqiy, ijtimoiy va emotsional rivojini bir butun tizimda ko‘rib 
chiqish zarurligi ta’kidlangan. Bu model orqali ijobiy xulq-atvorni rivojlantirish, ma’naviy o‘zlikni anglash, teng-
doshlari bilan sog‘lom munosabatlarni shakllantirish imkoniyati kuchaytiriladi.

O‘zbekistonlik pedagog olimlardan M. Jo‘rayev, A. Turg‘unov, Z. Murodova, N. Sattorov, D. Xodjayev, 
G. Abdirasulovalarning asarlarida o‘quvchilarning ma’naviy-axloqiy tarbiyasini tizimli asosda yo‘lga qo‘yish 
bo‘yicha samarali ilmiy-uslubiy tavsiyalar berilgan. Jumladan, M. Jo‘rayevning “Yosh avlodni tarbiyalashning 
nazariy va amaliy asoslari” nomli monografiyasida maktab o‘quvchilarida milliy qadriyatlar, ijtimoiy mas’uliyat 
va fuqarolik pozitsiyasini tizimli asosda shakllantirish yo‘llari yoritilgan [2].

G. Abdirasulova o‘zining “Boshlang‘ich sinf o‘quvchilarini ma’naviy-axloqiy tarbiyalashda integratsi-
yalashgan yondashuv” nomli maqolasida o‘quv jarayonida o‘qitilayotgan fanlar mazmuniga tarbiyaviy kompo-
nentlarni uyg‘unlashtirish orqali ma’naviy dunyoqarashni shakllantirishning pedagogik mexanizmlarini taklif 
etadi. Uning fikricha, axloqiy va ma’naviy qadriyatlar faqat alohida darslarda emas, balki barcha fanlarda, hatto 
matematika, texnologiya, tabiatshunoslik kabi darslarda ham sistemali tarzda aks ettirilishi zarur [3].

Bundan tashqari, “O‘quvchilarni ijtimoiylashuvga tayyorlashda tizimli yondashuv”, “Tarbiyada shaxsga 
yo‘naltirilgan yondashuv”, “Boshlang‘ich ta’limda fuqarolik tarbiyasining metodik asoslari” kabi ilmiy maqo-
lalarda tizimli va kompleks yondashuv asosida shaxs tarbiyasiga oid amaliy va nazariy mulohazalar bayon 
etilgan. Bu adabiyotlar orqali o‘qituvchilarga ma’naviy tarbiya jarayonini fanlararo aloqadorlik, sinfdan tashqari 
mashg‘ulotlar, loyiha asosidagi faoliyatlar va mustaqil fikrlashga undovchi metodlar orqali tashkil etish yo‘llari 
taklif etiladi.

Xulosa qilib aytganda, mavjud adabiyotlar o‘quvchilar ma’naviy dunyoqarashini shakllantirishda tizimli 
yondashuvning afzalliklarini ilmiy asoslab beradi. Tadqiqotlar shuni ko‘rsatadiki, o‘quvchilarning ijtimoiy-axloqiy 
qarashlari, shaxsiy pozitsiyasi va ongli munosabati faqatgina epizodik tarbiya emas, balki butun ta’lim jarayo
nining uzviy tarkibiy qismi sifatida amalga oshirilgandagina barqaror shakllanadi. Shu boisdan, ushbu maqolada 
o‘quvchilarni ma’naviy jihatdan tarbiyalashda tizimli yondashuvning nazariy asoslari va amaliy mexanizmlari, 
jumladan, integratsiyalashgan fanlar mazmuni, sinfdan tashqari faoliyatlar, axloqiy muammolarni muhokama 
qilish kabi metodik yondashuvlar chuqur tahlil qilinadi.

TADQIQOT METODOLOGIYASI
Ushbu maqola mazmunini shakllantirishda zamonaviy pedagogik tadqiqot metodlari tizimli yondashuv 

asosida uyg‘unlashtirilgan holda qo‘llanildi. Tadqiqotning metodologik asosini tizimli tahlil, qiyosiy tahlil, kuzatuv, 
empirik ma’lumotlar yig‘ish, kontent-tahlil, so‘rovnoma va suhbat metodlari tashkil etdi. Bu metodlar orqali 
boshlang‘ich sinf o‘quvchilarining ma’naviy dunyoqarashini rivojlantirishda tizimli yondashuvning ilmiy-nazariy, 
metodik va amaliy asoslari chuqur o‘rganildi.

Tadqiqotning asosiy tamoyili sifatida tizimli yondashuv tanlandi. Bu yondashuv orqali o‘quvchilarning 
ma’naviy dunyoqarashini shakllantirishga ta’sir qiluvchi barcha omillar: o‘quv rejalari, fanlar mazmuni, dars 
tashkiliy shakllari, sinfdan tashqari faoliyatlar, o‘qituvchi shaxsiyati, ijtimoiy-madaniy muhit va oilaviy tarbiyaning 
o‘zaro bog‘liqligi tahlil qilindi. Tizimli yondashuv o‘quvchini faqat bilim oluvchi emas, balki o‘zini anglaydigan, 
axloqiy va ma’naviy qarashlarga ega bo‘lgan to‘laqonli shaxs sifatida tarbiyalashga qaratildi.

Qiyosiy tahlil metodi yordamida O‘zbekiston Respublikasi umumiy o‘rta ta’lim muassasalarining bosh-
lang‘ich ta’lim yo‘nalishida qo‘llanilayotgan darsliklar, tarbiyaviy dasturlar, metodik qo‘llanmalar va tarbiya 
konsepsiyalari o‘rganildi. Ular boshqa davlatlar (Rossiya, Janubiy Koreya, Finlandiya kabi) tajribalari bilan 
solishtirildi. Asosiy e’tibor o‘quvchilarda ijtimoiy faollik, axloqiy mezonlar, milliy qadriyatlarga asoslangan dunyo-
qarashni shakllantirishda qanday metodik yondashuvlar qo‘llanilishiga qaratildi.

Kuzatuv metodi yordamida Surxondaryo va Samarqand viloyatlaridagi ayrim umumiy o‘rta ta’lim maktab-
larida boshlang‘ich sinf darslari va tarbiyaviy tadbirlari bevosita monitoring qilindi. Bunda:
•	 dars jarayonida axloqiy-tarbiyaviy komponentlarning qamrovi;
•	 o‘qituvchilarning ma’naviy qadriyatlarni singdirishdagi pedagogik usullari;
•	 o‘quvchilarning muomala madaniyati, axloqiy javobgarlikni tushunish darajasi;
•	 sinfdan tashqari ma’naviy-ma’rifiy tadbirlarda o‘quvchilarning ishtiroki o‘rganildi.

Darsliklar, metodik qo‘llanmalar, “Tarbiya” faniga oid o‘quv-metodik majmualar, shuningdek, o‘quvchilarning 
axloqiy rivojlanishiga xizmat qiluvchi matn, topshiriq, o‘yin va loyihalar kontent-tahlil qilindi. Tahlil asosida:
•	 ma’naviy mazmunli topshiriqlar soni va sifati;
•	 milliy qadriyatlar, tarixiy shaxslar, estetik qarashlar aks etgan namunalar;
•	 mustaqil fikrlash va baholashga undovchi mashqlar aniqlashtirildi.

5. So‘rovnoma va suhbat metodlari
Tadqiqotda 75 nafar boshlang‘ich sinf o‘qituvchilari hamda 25 nafar ota-onalar o‘rtasida ijtimoiy so‘rov-

noma va yarim tuzilgan suhbatlar o‘tkazildi. So‘rovnoma quyidagi savollarni qamrab oldi:
•	 tizimli yondashuv asosida darslarda ma’naviy tarbiya berishning asosiy usullari;
•	 o‘quvchilar axloqiy ongini shakllantirishda duch kelinayotgan muammolar;
•	 milliy qadriyatlarni o‘quv dasturlariga integratsiya qilish holati;
•	 sinfdan tashqari ma’naviy tadbirlarning samaradorligi.

Suhbatlar jarayonida esa o‘qituvchilarning real tajribalari, individual yondashuvlari va sinfda kuzatilgan 
axloqiy o‘zgarishlar haqida sifatli ma’lumotlar to‘plandi.

Tadqiqot davomida ayrim maktablarda sinov sifatida axloqiy mavzularni dars jarayonida integratsiyalab 
o‘qitish tajribalari o‘tkazildi. Masalan, “O‘rtoqlik va halollik”, “Mehr-shafqat va hurmat”, “Vatanni sevish” kabi 
mavzular matematika, ona tili va atrof-muhit fanlariga bog‘lab o‘tilganda, o‘quvchilarning qiziqishi va faolligi 
ortganligi kuzatildi. Bu esa integratsiyalashgan, tizimli tarbiya samarali natija berishini isbotladi.

Yuqorida sanab o‘tilgan metodlar asosida olingan empirik va nazariy ma’lumotlar asosida maqolada bosh-
lang‘ich sinf o‘quvchilarining ma’naviy dunyoqarashini tizimli yondashuv orqali rivojlantirishning pedagogik 
shart-sharoitlari, metodik tamoyillari va amaliy imkoniyatlari asoslab berildi. Bunda shaxsga yo‘naltirilgan, milliy 
qadriyatlarga tayanilgan, integratsiyalashgan hamda tarbiyaviy jihatdan boyitilgan ta’lim muhiti muhim omil 
sifatida ko‘rsatildi.

TAHLIL VA NATIJALAR
Olib borilgan tahlil, kuzatuv va empirik izlanishlar natijasida tizimli yondashuv asosida o‘quvchilarning 

ma’naviy dunyoqarashini shakllantirishda qo‘llanilayotgan metodik yondashuvlar, ularning amaliy imkoniyatlari 
va samaradorligi chuqur o‘rganildi. Analitik tahlil asosida quyidagi asosiy natijalar ajratib ko‘rsatildi:

Tahlillar shuni ko‘rsatdiki, o‘quvchilarning ma’naviy dunyoqarashini shakllantirishda tizimli yondashuvga 
asoslangan pedagogik faoliyat yuqori samaradorlikka ega. Bunda ta’limning barcha tarkibiy qismlari – dars 
mazmuni, metodik yondashuv, tarbiyaviy komponentlar, sinfdan tashqari tadbirlar, ijtimoiy va madaniy muhit 
o‘zaro integratsiyalashgan holda ishlaganda, o‘quvchida ijtimoiy, axloqiy, estetik va vatanparvarlik qarashlari 
mustahkam shakllanadi.

Ayniqsa, hayotiy vaziyatlar asosida tuzilgan muammoli topshiriqlar, tarixiy va adabiy matnlar, rolli o‘yinlar, 
bahs-munozaralar orqali o‘quvchilarda nafaqat bilim, balki ongli yondashuv, empatiya, hamjihatlik, mulohaza 
yuritish, ma’naviy-estetik baholash kabi ko‘nikmalar ham rivojlanadi.

Qiyosiy kontent-tahlil natijalari shuni ko‘rsatdiki, yangi avlod darsliklarida va metodik qo‘llanmalarda o‘quv
chilarning ma’naviy ongini shakllantirishga xizmat qiluvchi materiallar mavjud. Jumladan:
•	 Ona tili darslarida vatan, ona, do‘stlik, halollik, mehr-oqibat kabi tushunchalarni aks ettiruvchi matnlar;
•	 Tarbiya fanida milliy qadriyatlar, tarixiy shaxslar, ma’naviy me’yorlar bilan bog‘liq topshiriqlar;
•	 Tasviriy san’at va musiqa fanlarida estetik did va milliy o‘zlikni rivojlantirishga xizmat qiluvchi loyihaviy 

ishlar mavjud.
Biroq bu materiallardan foydalanish darajasi o‘qituvchining metodik saviyasi, ijodkorligi va didaktik 

yondashuviga bog‘liq ekanligi ham aniqlangan.

Kuzatuv metodi yordamida olib borilgan monitoring natijalariga ko‘ra, o‘quvchilarning ma’naviy dunyoqa-
rashi yuqori darajada shakllanayotgan sinflarda o‘qituvchilar quyidagilarga e’tibor qaratmoqda:
•	 har bir darsga axloqiy-madaniy komponentni integratsiya qilish;
•	 o‘quvchilar fikrini baholash, tinglash, erkin ifoda qilish imkoniyatini berish;
•	 oila, jamiyat va maktab o‘rtasidagi hamkorlikni mustahkamlash;
•	 tarbiyaviy tadbirlar orqali milliy g‘urur va vatanparvarlikni mustahkamlash.

Bu yondashuvlar sinfdagi ijobiy muhit, o‘zaro hurmat, shaxsiy mas’uliyat kabi jihatlarning shakllanishiga 
xizmat qilmoqda.

So‘rovnomada ishtirok etgan 75 nafar boshlang‘ich sinf o‘qituvchilarining fikrlariga ko‘ra:
•	 85 % o‘qituvchilar o‘quvchilarning ma’naviy rivojida tizimli yondashuvning muhimligini tan oladi;
•	 73 % o‘qituvchilar metodik qo‘llanmalar yetarli, ammo darsliklarga integratsiyalashgan topshiriqlar soni 

kam deb hisoblaydi;
•	 62 % o‘qituvchilar ma’naviy tarbiya samaradorligini oshirish uchun ko‘proq interaktiv metodlar va zamonaviy 

texnologiyalarga ehtiyoj borligini bildirgan.
Suhbatlarda esa o‘qituvchilar dars davomida o‘quvchilarning axloqiy saviyasi, muloyimligi, vatanparvarlik 

his-tuyg‘ulari kuchayib borayotganini, ammo buni davomli, tizimli yondashuv orqali saqlab qolish zarurligini 
ta’kidlashdi.

Tahlil va kuzatuvlar davomida quyidagi muammolar ham aniqlandi:
•	 o‘quvchilarning ba’zilarida mustaqil fikrlash va axloqiy baholashga oid ko‘nikmalar sust rivojlangan;
•	 tarbiyaviy materiallar hamma fanlarda bir xilda berilmagan;
•	 o‘qituvchilarning bir qismi hali tizimli-tarbiyaviy yondashuvga metodik tayyor emas;
•	 sinfda ijtimoiy-huquqiy muammolar (kam ta’minlanganlik, ijtimoiy stress) mavjudligi dars samaradorligiga 

salbiy ta’sir ko‘rsatmoqda.
Yuqoridagi tahlillar shuni ko‘rsatdiki, boshlang‘ich sinf o‘quvchilarining ma’naviy dunyoqarashini shakllan

tirishda tizimli yondashuv samarali natijalar beradi. Ta’lim jarayoniga:
•	 fanlararo integratsiyani;
•	 axloqiy-psixologik holatni e’tiborga oluvchi metodlarni;
•	 real hayotiy vaziyatlarga asoslangan topshiriqlarni;
•	 estetik va ijtimoiy faoliyat elementlarini joriy etish maqsadga muvofiq.

Shuningdek, har bir darsda bilim + tarbiya + faoliyat + baholash tamoyilining uzviyligi ta’minlansa, o‘quvchi-
larda ijtimoiy mas’uliyat, axloqiy qarashlar va milliy g‘urur yuqori darajada shakllanadi.

XULOSA VA TAKLIFLAR
Olib borilgan tadqiqot, kuzatuv, kontent-tahlil va amaliy kuzatuvlar natijasida boshlang‘ich sinf o‘quvchila

rining ma’naviy dunyoqarashini rivojlantirishda tizimli yondashuvning ahamiyati, amaliy imkoniyatlari va mavjud 
muammolari aniqlab olindi. Quyidagi xulosa va takliflar mazkur pedagogik yo‘nalishni yanada takomillashtirish 
va ta’lim tizimiga samarali joriy etish yo‘llarini belgilaydi:

O‘quvchilarning ma’naviy dunyoqarashini shakllantirishda tizimli, kompleks va integratsiyalashgan 
yondashuv muhim o‘rin tutadi. Bu degani:
•	 har bir darsda bilim bilan birga tarbiyaviy komponentni o‘zaro uyg‘unlashtirish;
•	 o‘quv dasturlarini axloqiy, estetik, fuqarolik va milliy qadriyatlar bilan boyitish;
•	 darsdan tashqari mashg‘ulotlar, sinfdan tashqari tadbirlar va ijtimoiy loyihalarni ma’naviy rivojlanishga 

yo‘naltirish kerak.
Masalan, ona tili darslarida milliy adabiyot namunalaridan foydalanish, texnologiya darslarida qadimiy 

hunarmandchilik namunalari bilan tanishtirish, musiqa va san’at fanlarida milliy estetik didni shakllantirish orqali 
har bir fan ma’naviy taraqqiyotga xizmat qilishi mumkin.

O‘quvchilarning ma’naviy o‘sishini ta’minlash uchun ularni faqat nazariy tushunchalar bilan cheklab qo‘yish 
emas, balki:
•	 hayotiy vaziyatlar asosida muammoli topshiriqlar tuzish;
•	 ijodiy faoliyatlar (sahna ko‘rinishlari, rolli o‘yinlar, dramatizatsiyalar) orqali axloqiy mezonlarni o‘zlashtirish;
•	 ixtiyoriy jamiyat ishlarida (klublar, ekskursiyalar, ekologik aksiyalar) qatnashish kabi faoliyatlar orqali o‘qu-

vchilar ongli, mas’uliyatli va ijtimoiy faol shaxs sifatida shakllanadi.
Tizimli yondashuvni muvaffaqiyatli amalga oshirish uchun o‘qituvchilarning metodik va pedagogik tayyor-

garligi yuqori bo‘lishi kerak.
Shuning uchun:

•	 o‘qituvchilar uchun maxsus malaka oshirish kurslari (ma’naviy tarbiya metodikasi, ijtimoiy-emosional ta’lim, 
konfliktologiya) tashkil etish;

•	 pedagogik tajriba almashish seminarlarini yo‘lga qo‘yish;
•	 o‘qituvchilarning psixologik-pedagogik savodxonligi va shaxsiy ma’naviy madaniyatini doimiy rivojlantirib 

borish zarur.
O‘quvchilarning ma’naviy shakllanishini qo‘llab-quvvatlash uchun:

•	 darslik va metodik qo‘llanmalarga ma’naviy-axloqiy topshiriqlarni ko‘proq kiritish;
•	 interaktiv vositalar, didaktik o‘yinlar, raqamli resurslar, hikmatlar, milliy qadriyatlar lug‘ati kabi materiallar 

bilan ta’minlash;
•	 o‘quvchilarning tarbiyaviy rivojini monitoring qilish uchun psixologik va axloqiy rivojlanish xaritalari ishlab 

chiqish lozim.
Ma’naviy tarbiya jarayonida o‘quvchining ichki o‘zgarishlarini baholash murakkab, ammo zaruriy jihatdir. 

Shuning uchun:
•	 loyiha asosidagi topshiriqlar, ijodiy ifoda, jamoaviy fikr, mulohaza yuritish va axloqiy qarorlar asosida o‘qu-

vchini baholash;
•	 axloqiy kundaliklar, ma’naviy o‘z-o‘zini tahlil daftarlari orqali o‘quvchining ichki olamidagi o‘zgarishlarni 

aniqlash mumkin;
•	 suhbatlar, psixologik testlar, kuzatuvlar asosida yondashish tavsiya etiladi.

O‘quvchilarning ma’naviy dunyoqarashini rivojlantirishda maktab yolg‘iz emas. Bunda:
•	 ota-onalar bilan hamkorlikda tarbiyaviy faoliyatlar tashkil etish;
•	 madaniyat, san’at, sport va jamoat tashkilotlari bilan integratsion ishlarni kuchaytirish;
•	 mahalla, kutubxona, muzey, teatr kabi ijtimoiy makonlardan ta’lim-tarbiya resursi sifatida foydalanish lozim.

Tizimli yondashuv asosida o‘quvchilarning ma’naviy dunyoqarashini shakllantirish – bu nafaqat dars 
mazmunini kengaytirish, balki o‘quvchini hayotga tayyorlash, uni insoniylik, vatanparvarlik, halollik, mehr-
oqibat, mas’uliyat kabi fazilatlar bilan qurollantirishdir. Bu yo‘nalish:
•	 zamonaviy ta’limning insonparvarlik mohiyatiga mos;
•	 o‘quvchi shaxsini har tomonlama rivojlantirishga qaratilgan;
•	 va eng muhimi, kelajak avlodni barkamol va ma’naviyatli inson sifatida tarbiyalashda asosiy omil hisobla-

nadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

